
«ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ԲՆԱԳԱՎԱՌՈՒՄ ԿՐԹԱԿԱՆ ՄՐՑԱՆԱԿՆԵՐԸ, ԴՐԱՆՑ ՇՆՈՐՀՄԱՆ ԵՎ ՀԱՆՁՆՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1.  Բարձր տեխնոլոգիական արդյունաբերության նախարարություն
	26.04.2022 թ.

	
	N 01/17.1/3137-2022

		 Առաջարկություններ և առարկություններ չկան
	Ընդունվել է

	3. Արդարադատության նախարարություն
	27.04.2022 թ.

	
	N /27.3/18181-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Տեղեկատվական տեխնոլոգիաների բնագավառում կրթական մրցանակները, դրանց շնորհման և հանձնման կարգը սահմանելու մասին» Հանրապետության կառավարության որոշման նախագծի վերաբերյալ

«Տեղեկատվական տեխնոլոգիաների բնագավառում կրթական մրցանակները, դրանց շնորհման և հանձնման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) կապակցությամբ ներկայացնում ենք հետևյալ դիտողությունները և առաջարկությունները.


	










	1. Նախագծի 4-րդ կետով նախատեսվում է առաջարկել «Սինոփսիս Արմենիա» փակ բաժնետիրական ընկերությանը` սույն որոշումն ուժի մեջ մտնելուց հետո մեկամսյա ժամկետում Տեղեկատվական տեխնոլոգիաների բնագավառում կրթական մրցանակի մրցանակակրի ընտրություն կատարող հանձնաժողովի կազմը ներկայացնել Հայաստանի Հանրապետության կրթության, գիտության, մշակույթի և սպորտի նախարարի հաստատմանը:
Այս առումով, հարկ է նկատի ունենալ «Հայաստանի Հանրապետության պետական մրցանակների մասին» օրենքի (այսուհետ՝ Օրենք) 7-րդ հոդվածի 13-րդ մասը, որի համաձայն՝ հանձնաժողովների ձևավորման և գործունեության  կարգը  սահմանում է Կառավարությունը, ինչպես նաև Հայաստանի Հանրապետության կառավարության 2022 թվականի փետրվարի 3-ի «Հայաստանի Հանրապետության  պետական  մրցանակների  մրցանակակիրներ ընտրող հանձնաժողովների և մրցանակաբաշխության կոմիտեի ձևավորման և գործունեության կարգերը, ինչպես նաև հանձնաժողովների կազմում ընդգրկվող հասարակական կազմակերպություններին ներկայացվող պահանջները, հասարակական կազմակերպություններից ընտրվող անդամների թափուր տեղերի համար մրցույթի անցկացման և հանձնաժողովի անդամների ընտրության կարգը սահմանելու մասին» թիվ 119-Ն որոշումը, որով սահմանվում են Հայաստանի Հանրապետության  պետական  մրցանակների  մրցանակակիրներ ընտրող հանձնաժողովների ձևավորման և գործունեության կարգերը:
Հետևաբար՝ անհրաժեշտ է Նախագծի 4-րդ կետը համապատասխանեցնել վերոշարադրյալ իրավական ակտերի դրույթներին:
Սույն դիտողության շրջանակներում անհրաժեշտ է դիտարկել նաև Նախագծով հաստատվող հավելվածի (այսուհետ՝ Հավելված) 3-րդ և 4-րդ կետերը:
	Չի ընդունվել:
     Քանի որ կարծիքի ներկայացված նախագիծը ոչ պետական մրցանակների վերաբերյալ  է և այն մշակվել է հիմք ընդունելով   «Հայաստանի Հանրապետության պետական մրցանակների մասին» օրենքի  3-րդ հոդվածի 4-րդ մասը: Պետական մրցանակները թվարկված են նշված օրենքի 3-րդ հոդվածի 2-րդ մասում և եզրակացությունը պետական մրցանակների վերաբերյալ է:


	2. Նախագծի 5-րդ կետի 2-րդ ենթակետով նախատեսվում է Հայաստանի Հանրապետության կրթության, գիտության, մշակույթի և սպորտի նախարարին մինչև 2022 թվականի սեպտեմբերի 15-ը հաստատել «Լավագույն աշակերտ» մրցանակաբաշխության պայմանները:
Այս առումով, հարկ է նկատի ունենալ Օրենքի 3-րդ հոդվածի 4-րդ մասը, որի համաձայն՝ Կառավարությունն իրավասու է ընդունելու որոշում` մրցանակների այլ տեսակներ սահմանելու, դրանք շնորհելու և հանձնելու կարգի վերաբերյալ, հետևաբար Հայաստանի Հանրապետության կրթության, գիտության, մշակույթի և սպորտի նախարարին Նախագծով չի կարող լիազորվել հաստատել «Լավագույն աշակերտ» մրցանակաբաշխության պայմանները:
Ուստի՝ առաջարկում ենք «Լավագույն աշակերտ» մրցանակաբաշխության պայմանները սահմանել Նախագծով:
	Չի ընդունվել:
Կարծիքի ներկայացված նախագիծը մշակվել է հիմք ընդունելով   «Հայաստանի Հանրապետության պետական մրցանակների մասին» օրենքի  3-րդ հոդվածի 4-րդ մասը,  որի համաձայն կառավարությունն իրավասու է ընդունելու որոշում՝ մրցանակների այլ տեսակներ սահմանելու, դրանք շնորհելու և հանձնելու կարգի վերաբերյալ (և ոչ թե սահմանված այլ տեսակի մրցանակները շնորհելու և հանձնելու կարգը սահմանելու վերաբերյալ):  Հետևապես՝ նախագիծը մշակվել է ներկայացվող պահանջներին համապատասխան:

	3. Անհրաժեշտը է Հավելվածի 2-րդ կետում «բակալավրի» բառը փոխարինել «բակալավրիատի» բառով, իսկ «մագիստրոսի» բառը փոխարինել «մագիստրատուրայի» բառով, քանի որ նշված կետում խոսքը կրթական ծրագրերի մասին է:
	Չի ընդունվել:
Ներկայացված նախագծում  կրթական ծրագրերի անվանումները նշվել են «Բարձրագույն և հետբուհական մասնագիտական կրթության մասին» օրենքի 8-րդ հոդվածի  4-րդ կետի 1-ին ենթակետին համապատասխան:

	4. Հավելվածի 4-րդ կետով սահմանվում է, որ մրցանակաբաշխության հանձնաժողովն ըստ հավակնորդների հետ անցկացվող անհատական հարցազրույցների արդյունքների կատարում է հաղթողների վերջնական ընտրությունը:
Այս առումով, հարկ է հստակեցնել, թե ինչ ընթացակարգերով և չափանիշներով է իրականացվելու հաղթողների վերջնական ընտրությունը, ուստի Հավելվածի 4-րդ կետը խմբագրման կարիք ունի:
	Ընդունվել է


	5. Անհրաժեշտ է Նախագծի «Սույն որոշումն ուժի մեջ է մտնում պաշտոնական հրապարակմանը հաջորդող օրվանից:» կետը համարակալել «6.» թվով:
	Ընդունվել է


	 6. Անհրաժեշտ է Հավելվածի 6-րդ կետում «ԱՄՆ-ի» բառը փոխարինել «ԱՄՆ» բառով:
	Ընդունվել է


	3. Ֆինանսների նախարարություն
	01.05.2022 թ.

	
	01/11-4/7293-2022

		 Առաջարկություններ և առարկություններ չկան
	Ընդունվել է



